
PEGAWAI PEMULIHAN GUNA 11 ALAT UJIAN PENILAIAN & SARINGAN PENAGIH DAN PENYALAH
GUNA DADAH DAN BAHAN

Agensi Antidadah Kebangsaan (AADK) mengakui penagih, penyalah guna dadah dan
bahan adalah pesakit yang mengalami masalah biopsikososialspiritual mengikut trend
penagihan masa kini. Sehubungan itu, terdapat 11 alat saringan dan penilaian yang
diguna pakai Pegawai Pemulihan untuk tujuan saringan dan penilaian seseorang
penagih atau penyalah guna dadah dan bahan sekali gus tidak tertumpu kepada ujian

saringan air kencing semata-mata.

Antara alat ujian dan manual tersebut ialah The Diagnostic and Statistical Manual of
Mental Disorders (DSM-V); Alcohol, Smoking Substance Involmenet Screening Test
(ASSIST), Depression Anxiety Stress Test (DASS), The Stages of Change (SOC), Cure
and Care Recovery Index (CCRI).

Kesemua manual dan instrumen itu digunakan oleh Pegawai Pemulihan untuk menilai
keparahan, ujian sejarah penagihan dan kekerapan pengambilan dadah dan bahan;
pemerhatian perubahan tingkah laku; fizikal dan psikososial yang dikuasai oleh Pegawai
Pemulihan manakala komponen perubatan dalam alat ini pula adalah berkaitan dengan
kesan toleran dan withdrawal akan dirujuk pegawai perubatan. Ini kerana, penagih atau
penyalah guna dadah dan bahan bukan sahaja berdepan isu kesihatan, sebaliknya isu-
isu lain yang lebih besar seperti perubahan tingkah laku, sikap dan fizikal melalui
pendekatan terapi psikopendidikan dan psikososial yang merupakan kepakaran

Pegawai Pemulihan.

Kesemua alat ujian digunakan oleh Pegawai Pemulihan dalam menilai, mentafsir dan
menentusahkan khususnya dalam merangka rancangan rawatan dan pemulihan kepada
klien sekali gus menjadi justifikasi untuk menyediakan syor kepada Mahkamah untuk
mendapatkan perintah menjalani rawatan dan pemulihan sama ada secara institusi
(RPDI) atau komuniti (RPDK).



Bagi klien yang memerlukan rawatan kesihatan pula, AADK tetap merujuk kepada
pegawai perubatan di fasiliti AADK atau hospital. Pelan rawatan dan pemulihan
dilaksanakan dengan mengambil kira isu kesihatan, psikologi dan emosi bagi tujuan

rawatan dan pemulihan yang akan dinilai daripada semasa ke semasa.

Menerusi pindaan Rang Undang-Undang (RUU) Akta Penagih Dadah (Rawatan dan
Pemulihan) 1983 turut dizahirkan dalam pelaksanaan Pusat Saringan dan Penilaian
Dadah (DAC) AADK sebagai pelengkap kepada proses ujian dan saringan penagihan
dan penyalah guna dadah serta bahan secara single entry menggabungkan kepakaran

doktor perubatan dan Pegawai Pemulihan.

Sementara itu, bagi kes dual diagnosis melibatkan masalah kecelaruan mental, AADK
tidak menafikan kepentingan mereka untuk mendapatkan rawatan perubatan psikiatri
sewajarnya dengan mewujudkan kerjasama bersama beberapa hospital termasuk
Hosptial Permai, Johor, Hospital Bukit Mertajam, Pulau Pinang, Hospital Mesra Bukit

Padang, Kota Kinabalu dan Hospital Sentosa Kuching, Sarawak.

